
	बोर्डरल्यान्ड शृङ्खला ८७
	भारतीय सवारीलाई कडाई गर्दा नेपाली नागरिक किन विरोधमा ?
	सुरेश बिडारी
	वीरगञ्ज
	कार्तिक २०८३ - गएको असोज २३ गते जगरनाथपुर गाउँपालिका–१ पिडारीगुठीका तेजामुल राउत गद्दी एक्कासी बेस्सरी टाउको दुखेर रनथनिएपछि आफन्तले उपचारका लागि सीमावर्ती भारतीय बजार इनर्वा तर्फ कुदाए । नेपाली नम्बर प्लेटको एम्बुलेन्समा दशौता हुँदै भारत लैजान खोज्दा नेपालकै सशस्त्र प्रहरीले रोक्यो । आफन्तले ब्रेन हेमरेजपछि आपतकालीन उपचारका लागि भारत लिन लागेको बताएपछि छोडिदिए ।
	दशगजा पार गरेर भारत छिरे लगत्तै फेरि भारतीय एसएसबीले उनको गाडी रोक्यो । तेजामुल भारतस्थित ससुराली आउने जाने गर्थे । इनर्वा थानाका भारतीय प्रहरीसँग चिनजान थियो, चिनेको प्रहरी आएर एम्बुलेन्स दर्ता गरेपछि बल्ल उपचारका लागि जान दिए ।
	‘इर्मजेन्सीमा मिनेट मिनेटको महत्व हुन्छ, तर एम्बलुेन्समा बोर्डर पार गर्न पनि २० मिनेट जति लाग्यो ।’ तेजामुलका भाई नजमुद्दिन भन्छन्, ‘पहिला सुरक्षा निकायले यस्तो गर्दैनथ्यो, अहिले हैरान पारिरहेका छन् ।’
	इनर्वामा प्राथमिक उपचार पछि थप उपचारका लागि वीरगञ्जकै नेशनल मेडिकल कलेजमा ल्याइएका तेजामुलले असोज २ गते ज्यान गुमाएको त्यहाँ कार्यरत चिकित्सकले बताए ।
	बालेन्द्र शाह प्रधानमन्त्री हुनु अघिसम्म नेपालको सीमावर्ती गाउँहरुमा भारतीय नम्बर प्लेटका गाडीको आवागमन सहज थियो । कतिपय नेपालीले भारतीय आफन्तको नाममा सवारी साधन
	किनेर प्रयोग गर्ने अनि भाडामा समेत लगाउथे । ०८२ फागुनमा सम्पन्न निर्वाचनपछि बालेन्द्र सरकारले सीमा क्षेत्रमा कडाई गर्न थालेको स्थानीयले बताउँछन् । भारतबाट अस्थायी रुपमा पैठारी हुने सवारी साधन आवागमनका लागि पास (अनुमति पत्र) अनिवार्य गरेपछि स्थानीयले असन्तुष्टि जनाएका हुन् ।
	बिवाह गरेर बेहुली ल्याउँदा वा पठाउँदा सीमा क्षेत्रमा पैदल हिडाउनुपर्ने अवस्था सृजना भएको, विरामी भइ उपचारका लागि जाँदाआउँदा, आफन्तकोमा भेटघाटका लागि आउँदा जाँदा तथा मृत्यु संस्कारमा समेत अप्ठेरो स्थिति सृजना भएको उनीहरुको गुनासो छ ।
	बिवाह गरेर बेहुली ल्याउँदा वा पठाउँदा सीमा क्षेत्रमा पैदल हिडाउनुपर्ने अवस्था सृजना भएको, विरामी भइ उपचारका लागि जाँदाआउँदा, आफन्तकोमा भेटघाटका लागि आउँदा जाँदा तथा मृत्यु संस्कारमा समेत अप्ठेरो स्थिति सृजना भएको उनीहरुको गुनासो छ ।
	तर नेपालका यातायात व्यवसायीले भारतीय गाडी नेपालमा खुलेआम चल्दा आफूहरु मर्कामा परेको गुनासो गर्दै आएका थिए ।
	कुनै व्यक्ति वा निकायले नेपाल बाहिर दर्ता भएको सवारी साधन वा अन्य वस्तु निश्चित अवधिपछि फिर्ता लैजाने सर्तमा अस्थायी रूपमा नेपाल ल्याउन चाहेमा, भन्सार अधिकृतले तोकिएको सर्त र प्रक्रिया पूरा गराई अस्थायी पैठारी अनुमति (भन्सार पास) जारी गर्न सक्ने कानुनी व्यवस्था छ । त्यसकै आधारमा भारतीय निजी सवारी साधनहरूले दैनिक तोकिएको महसुल (भन्सार सुविधा शुल्क) बुझाएर सवारी पास लिन पाउने व्यवस्था छ ।



	भारतीय सवारीलाई कडाई गर्दा नेपाली नागरिक किन विरोधमा ?
	भारतीय नम्बर प्लेटका चारपाङ्ग्रे सवारीसाधनको आवतजावतमा दसौता–इनर्वा नाकामा कडाइ गरेको विरोध जनाउँदै असोज १८ गते स्थानीयले प्रदर्शन गरेर सडक अवरुद्ध गरे । भारतीय सवारीसाधनलाई नाकाबाट प्रवेशमा रोक लगाएपछि दैनिक आवतजावत तथा अत्यावश्यक काम समेत प्रभावित भएको उनीहरुको तर्क थियो ।
	भारतीय सवारीलाई कडाई गर्दा नेपाली नागरिक किन विरोधमा ?
	जगरनाथपुर ६ का दिनेश पटेल दुई चार घण्टा आफन्तकोमा पुगेर आउनका लागि थप दुई चार घण्टा खर्च गरेर सवारी पास बनाउनुपर्ने नियम सिमा क्षेत्रका नागरिकलाई सुविधा हैन सास्ती दिने नियतले राखिएको बताउँछन् । जानकीटोलामा छोटी भन्सार हुँदा सहज रहेकोमा त्यसलाई हटाएपछि सास्ती भएको उनको भनाई छ ।
	सशस्त्र प्रहरी बल १३ नं गण हेडक्वाटर पर्साका प्रमुख सशस्त्र प्रहरी उपरीक्षक मोहन क्षेत्री एम्बुलेन्स, शववाहन तथा विवाहका भारतीय सवारीसाधनलाई आवतजावतमा सहजीकरण हुँदै आएको बताउँछन् । तर घुमफिर तथा व्यवसायिक हिसाबले आउने भारतीय निजी सवारीसाधनलाई कानुन बमोजिम प्रक्रिया पूरा गरेर मात्र प्रवेश गर्न दिने गरिएको छ ।
	भारतीय सवारीलाई कडाई गर्दा नेपाली नागरिक किन विरोधमा ?
	सिमा क्षेत्रबारे जानकार पत्रकार चन्द्रकिशोर सिमा क्षेत्रका नागरिकले सुविधासँगै जिम्मेवारी बहन गर्न तयार हुनुपर्ने बताउँछन् । आफूलाई भन्दा तस्करलाई लाभ हुने हिसाबले माग राख्नु गलत हुने तर्क उनको छ ।

